10 De initiis muneris pastoralis Franciscanorum

nensis et partes jugoslavicae archidioecesis Jadertinae. *
Versus finem autem saeculi XIII vel initiis sequentis insta-
uratae fuerunt dioeceses Dumnensis et Makarskensis, quae
diffusioni sectae Patarenorum e Bosnae regionibus in Her-
cegovinam et Dalmatiam sese dilatanti opponerentur, %
Makarskensis episcopatus territorium protendebatur ripa
maritima a Vrulja usque ad Narentam flumen, in montanis
vero quasi tota Hercegovina hodierna a parte dextra flu-
vii Narenta.® Haec quoque a. 1828 privatur propria inde-
pendentia et unitur dioecesi spalatensi.®® Dumnensis vero
dioecesis territorium extendebatur planitie Duvanjsko po-
lje, regionibus Sujica, Busko blato, Rosko polje, planitie
inter montes Vran et Cvrsnica atque valle fluminis Rama.
Remansit superstes etiam post invasionem Turcarum, im-
mo iurisdictionem suam ad totum episcopatum makarsken-
se, aliquam partem dioecesis spalatensis et bosnensis exten-
dit. Decursu tamen saeculi XVI debilitata labitur, donec
demum episcopis bosnensibus concredita fuerit. .

De bosnensi denique dioecesi, ob speciale ejus momen-
tum in nostro tractatu, uberius quaedam dicere oportet.
Prima notitia de ea conservata ascendit ad medium circiter
saeculum XI, et iterum ad annos 1120—1143. 3 Diversis tem-
poribus erat suffraganea metropolitac Spalati, Ragusii et
Colocae.  Jam ab exordiis ejus, de quibus fontes conser-

